
Txillardegi 

Iskiluak 
eman behar 

IRAk iskiluak eman behar 
omen ditu aurrenik. Bestela go-
bernu autonomorik ez. 

Gauzak garbi bederen. 
Zapalduak eman behar ditu 

iskiluak. Zapaltzaileak ez. 
Artean nazio-hizkuntza hil 

dute britaindar okupatzaileek; 
beharbada itzulerarik ez duen 
punturaino eramanda. 

Okupazio militarrari, inmi-
grazio gaitza jarraitu zaio. Uls-
ter-en eta «Pale» izeneko 
Ekialdean, batez ere, britainda-
rrak dira nagusi. 

Bertakoei Mendebaldeko lu-
rralde elkor gogorrak utzi diz-
kiete. 

Lanik ezak eta goseteak se-
kulako hondamendia ekarri zion 
Irlandari joan den mendean, 
bestalde; populazioa erdira jeits 
araziz. 

Ekonomia britaindarrek har-
tu zuten beren eskuetan. Eta 
Eiren bertan Eiretarra = txiroa 
ekuazioa azken punturaino era-
man zuten, baita hirietan ere. 

Horrez gain, errotik alienatu 
zuten herria. Eta Irlandako na-
zio-arazoa erlijio-arazo hutsa 
zela sinets arazi zioten. 

Protestanteak okupatzaileak 
zirela , eta katolikoak eireta-
rrak, izkutuan geratzea lortu 
zuten. 

Gero, 1916an, gerrate hilga-
rri eta ezinago latzaren ondo-
ren, Irlandaren partiketa legez-
tatu zuten. Eta, iskiluak ete 
guzti, bertan gelditu ziren. Bri-
taindar Harmada inperiala hor 
baitago. 

Orain edozer baino lehenago 
IRAk iskiluak txintxo-txintxo 
ematea eskatzen du Londresek. 

Zinez: gehiegi da. 


